Ամփոփաթերթ

<<Հայաստանի Հանրապետության գյուղատնտեսության նախարարության ջրային տնտեսության պետական կոմիտեին գումար հատկացնելու, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ լրացում կատարելու և Հայաստանի Հանրապետության կառավարության 2016 թվականի մարտի 17-ի N 284-Ն որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի ընդունման վերաբերյալ ՀՀ ֆինանսների, ՀՀ տարածքային կառավարման և զարգացման և ՀՀ արդարադատության նախարարություների կողմից ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը: Գրության ամսաթիվը, գրության համարը:
	Առարկության, առաջարկության բովանդակությունը
	Եզրակացություն
	Կատարված                                            փոփոխություններ

	ՀՀ ֆինանսների նախարարություն
14.06.2016թ.

N 01/83-3/16402-16


	1. Նախագծով առաջարկվում է ՀՀ Սյունիքի մարզի Մեղրու տարածաշրջանում օգտագործվող ոռոգման ջրի դիմաց հաշվարկվող եկամուտների նկատմամբ 50% զեղչ կիրառելու նպատակով ՀՀ գյուղատնտեսության նախարարության ջրային տնտեսության պետական կոմիտեին 2016թ. ինն ամսում հատկացնել 18.5 մլն դրամ` ՀՀ 2016թ. պետական բյուջեով նախատեսված ՀՀ կառա​վա​​րության պահուստային ֆոնդի հաշվին: Սակայն չեն ներկայացվել գումարի վերաբերյալ համապատասխան հաշվարկ հիմնավորումները (մասնավորապես` «Մեղրի» ջրօգտագործողների ընկերության (այսուհետ` ՋՕԸ) 2016թ. ֆինանսական հոսքերը):

Բացի այդ հարկ է նշել, որ ՋՕԸ-ների պետական ֆինանսական աջակցության տրամադրման գործընթացը կանոնակարգվում է ՀՀ կառավարության 10.03.2011թ. «2012-2016 թվականներին ջրօգտագործողների ընկերություններին ընթացիկ դրամաշնորհների տեսքով պետական ֆինանսական աջակցության տրամադրման գործընթացի կանոնակարգման մասին» N398-Ն որոշմամբ:

Ընդ որում 2016թ. ընթացքում ըստ ՋՕԸ-ների պետական ֆինանսական աջակցության չափաքանակների շրջանակներում ՀՀ կառավարության 11.02.2016թ. N128-Ն, 25.02.2016թ. N157-Ա և 17.03.2016թ. N284-Ն որոշումներով «Մեղրի» ՋՕԸ-ին նախատեսվել է հատկացնել 122.9 մլն դրամ: 

Հետևաբար առաջարկում ենք Նախագծով բարձրացված խնդիրը դիտարկել ՀՀ 2016թ. պետական բյուջեով նախատեսված «Ոռոգման ծառայություններ մատուցող ընկերություններին ֆինանսական աջակցության տրամադրում» ծրագրի շրջանակներում: 

2. Նախագծին կից ներկայացված հիմնավորման մեջ նշվում է, որ ՀՀ կառավարության 27.07.2000թ. «Հայաստանի Հանրապետության Սյունիքի մարզի  Մեղրու տարածաշրջանի զարգացման հիմնախնդիրների մասին» N417 որոշման համաձայն ՀՀ Սյունիքի մարզի Մեղրու տարածաշրջանում օգտագործվող ոռոգման ջրի դիմաց հաշվարկվող եկամուտների նկատմամբ անցած տարիների ընթացքում կիրառվել է 50 տոկոս զեղչ, որը փոխհատուցվել է ՀՀ պետական բյուջեներից: ՀՀ Սյունիքի մարզի Մեղրու տարածաշրջանի մի շարք համայնքների ղեկավարներ բարձրացրել են խնդիր` 2016թ. համար ոռոգման ջրի սակագնի նկատմամբ ևս 50 տոկոս զեղչ կիրառելու խնդրանքով:

Հաշվի առնելով այն հանգամանքը, որ ՀՀ կառավարության 27.07.2000թ. N417 որոշմամբ հաստատված «Հայաստանի Հանրապետության Սյունիքի մարզի Մեղրու տարածաշրջանի հիմնախնդիրների լուծման միջոցառումների ծրագիր»-ի 34-րդ կետով վերոնշյալ խնդրի լուծման համար նախատեսվել է պետական աջակցություն տրամադրել 2001-2003թթ. ընթացքում, անհրաժեշտ է նկատի ունենալ, որ 2016թ. համար ոռոգման ջրի սակագնի նկատմամբ ևս 50 տոկոս զեղչ կիրառելու վերաբերյալ իրավական հիմնավորումներ Նախագծով չեն ներկայացվել:
	1. Ընդունվել է:
2.Ներկայացվում է համապատասխան պարզաբանում:

	1. Հիմնավորում - տեղեկանքների հետ կցվել է <<Մեղրի>> ջրօգտագործողների ընկերության 2016թ. ֆինանսական հոսքերը:
Միաժամանակ հայտնում ենք, որ ՋՕԸ-ներին պետական ֆինանսական աջակցության չափաքանակների շրջանակներում ՀՀ կառավարության համապատասխան որոշումների հաշվարկներում <<Մեղրի>> ՋՕԸ-ի 50%-ի զեղչի հաշվարկներ չեն նախատեսվել:
2. <<Մեղրի>> ջրօգտագործողների ընկերության 50% զեղչի կիրառումն իրականացվել է 2002 թվականից սկսած: Հարցը չի վերաբերում ևս 50% զեղչի կիրառմանը, այլ՝ միայն  50% զեղչ կիրառելուն: Ընդ որում՝ սուբսիդավորման ծրագրի հաշվարկներում այդ 50% զեղչը չի նախատեսվել:
Որոշման նախագծում ավելացվել է նոր կետ, որով Հայաստանի Հանրապետության տարածքային կառավարման և զարգացման նախարարությանը տրվել է համապատասխան հանձնարարական՝ առաջարկություն ներկայացնել Հայաստանի Հանրապետության կառավարություն՝ Մեղրու տարածաշրջանում ոռոգման ջրի գործող սակագինը 2017 թվականից սկսած 50%-ով նվազեցնելու վերաբերյալ հարցը սահմանամերձ տարածաշրջանների հիմնախնդիրների լուծման միջոցառումների ծրագրի մեջ ներառելու համար:

	ՀՀ արդարադատության նախարարություն
04.07.2016թ.

N 02/8370-16


	Դիտողություններ և առաջարկություններ չկան:
	
	

	ՀՀ տարածքային կառավարման և զարգացման նախարարություն
04.08.2016թ.

N 01/15.1/3100-16


	ՀՀ կառավարության 18.12.2014 թվականի «Հայաստանի Հանրապետության սահմանամերձ համայնքներին տրվող սոցիալական աջակցության փոխհատուցման ենթակա ծավալների, փոխհատուցման կարգի և փոխհատուցում ստացող սահմանամերձ համայնքների ցանկը հաստատելու և Հայաստանի Հանրապետության կառավարության 2013 թվականի մարտի 21-ի N 271-Ն որոշման մեջ փոփոխություն կատարելու մասին» թիվ 1444-Ն որոշմամբ նախատեսված է Հայաստանի Հանրապետության սահմանամերձ համայնքների ընտանիքների բնական գազի, էլեկտրաէներգիայի, ոռոգման ջրի սակագնի մասնակի ու գույքահարկի և հողի հարկի ամբողջական փոխհատուցում: Սակայն հարկ է նշել, որ վերոնշյալ աջակցությունը տրամադրվում է Հայաստանի Հանրապետության սահմանամերձ այն համայնքներին, որոնք 5 տարի անընդմեջ գտնվել են հակառակորդի հրետակոծության տակ:

Ելնելով վերոգրյալից, առաջարկում ենք հանել Նախագծի 4-րդ կետը:
	Ներկայացվում է համապատասխան պարզաբանում:

	Նախագծի 4-րդ կետի ավելացումը պայմանավորված է ՀՀ կառավարության մշտապես գործող ֆինանսատնտեսական կոմիտեի 21.07.2016թ. N 28 նիստի արդյունքներով և հղում արված չէ հատկապես՝ ՀՀ կառավարության 18.12.2014 թվականի N 1444-Ն որոշմանը, որը գործել է 2015 թվականի հունվարի 1-ից մինչև 2015 թվականի դեկտեմբերի 31-ը ներառյալ ընկած ժամանակահատվածի համար:


